
E Kaktus hat Stachele un e Weibsbruscht is weesch,
drumm dringt so e Stachel aach dief bis ins FleEidesch
Die Frieda kreischt Mordje un de Rudi is platt,
er kann sich net denke, was die Frieda jetzt hat.
"E1 Rud1, so hilf doch, et so tu doch schon was"
kreischt die Frieda voll Schmerze un werd schun ganz blaß.
Jetzt endlich, do dut aach de Rudi begreife
un loßt sei Blicke iwwer de Frieda ehrn Buse schweife,
er langt in die Ausschnitt un fangt an zu wühle,
doch kann er beim beechte Wille denne Stachel net fiehle
Dann hat er ganz sacht und daß nix mie bassiert,
die Frieda iwwer die Stroß un ins Haus uf de Insel gefiehrt
Was im Haus drinn bassiert is, ich war not debei
Nor emol noch heert mer e ängschtlicher Schrei.
Un bis zum Owend, do warn alle Schmerze vergeß,
un die Frieda hat werrer luschtisch im Feschtzelt gêseß
un de Rudi hat sisch wie e Sauerbruch uffgefiehrt,
weil er die Frieda ehr Bruscht met Erolg operiert.
Was soll mer do sa(g)n, doch eens is gewiß

Wann eens vun eisch Weibsleit sei Eteb will verschenke,
dann muß es jo sei Lieb nøtausgerechnet uff e Kaktus lenke.
En Kaktus am Buse, das dut sich net schoke,
Die Frieda soll liewer wann's sin muß, de Rudi dricke.

Vom Dorffescht, ehr Leit, muß ich noch was verzeele,
doch vorher, do muß ich mei Gorschel noch eele.
Die Frieda hat am Losstand e Kaktus ergattert,
doch plötzlich, do steht se ganz steif un gurkt ganz verdattert,dann wie se sich rumdreht und wie se sich bickt,
hat se das Gewächs an ehrn weibliche Buse gedrickt.



Etze fährt die Gisela nach Aachen

Un weil ich grad bei unsrer Wertin bin,
fallt mer noch e Geschichtche von ehrer Freindin in,
die is meischtens oft un manchmol da
un heert uff den Vorname Gisela.
Do letscht, do wollt se mol werrer heem inssRevier,
un de Etze, e gurer Kerl wie er 1s un als Kavalier,
packt das Mädche ins Auto un los geht die Rees,
doch no siwwe, acht Schtunn, do werd's em ganz heeß,
es kummt em nämlich allmählich so vor,
als hätt er die Orientierung verlor,
un die Gisela heilt un fangt an zu klaache:
"Lieber Edwin, is dat auch der Weg nach Aache?"
De Etze hait an un froht de nechschte Passant,
doch der schittelt de Kopp un winkt ab met de Hand:
"Je ne vous comprends pas, et jeMm'excuse,
mais c'est la route direkt nach Paris.
Naja, der Etze is schließlich net dumm
un werft's Steier um hunnertachtzig Grad erum.
Zu de Gisela saat er, sie soll sich net grääme,
das wer doch gelacht, wann sie zwee net no Aachen käme.
das wär ganz sicher un do hätt er kee Zweifel,
un do vorne do weer aach ganz deitlich die Eifel.
Doch dann han se schließlich doch noch e Nacht
im Herzogtum Luxeburg in de Kassematte verbracht,
đochm nächschte Daach so geje Owend vielleicht,
war dann doch Aachen endlich erreicht
Un de Etze saat met eme Stolze Blick:
"Nor kee Angscht, mer finne aach werrer zurick!"
Un so iss es a kumm, un wer wär do net froh,
Die Gisela un de Etze sinn werrer do.
Un daß de Etze sich kinftisch mimmi verfahrt,
hammer kee Mih un kee Kosche gespaart,
un wollen dem Etze e Landkart bescheere,
dann braucht so e Irrfahrt aach nimmi basstere.



Peter mit the clocks oder die via mala

"Am Äckerche", ehr Leit, so heeßt in Blaubach e Stroß,
Do is net erscht seit de letschte Kerb ebbes 1os.
Frieher, do war der Ortsdeel unner dem Name Monte Kredito bekannt,
jetzt werd demnechscht die Stroß in via mala umbenannt,
Mer kennt se a eenfach der Blaubacher Nierburgring nenne,
die Mofarocker ausem Dorf fahre do owwe die dollschte Renne.
Do letscht hat eener mitte in de Nacht,
for sich ganz alleen e Rallye gemacht.
Vorm Willi seim Birro hatt er sich in de neie Kadett geschwung
un das Auto met Vollgas in Fahrt gebrung,
Bis zum Max an die Kurt, do geht aach alles noch gut,
doch vun dort ab verliert er uff eemol de Mut,
Er tret uff die Brems so fescht wie erkkann,
Do geht met Geheil die Rennfahrt erschtan,
dann schplittert de Zaun un mett eme Knall,
land de Metzjer vorn Herbert sein Haasestall,
Em Pitt 1s zum Glick nix weider bassiert,
Nor em Herbert sein Zaun war arisch rassiert.
Em Peter geb isch denn gute Rot,
Z1eh beim Autofahre nechschtens Schuh an, sunscht bissche ball dot,
dann met Klocks an de Fieß un so jung an Jahre,
dut mer am beschte kee Auto fahre!



Der Fidi schließt die Bärbel aus

Wrm mer Mannsleit mol ausgehen, das kennt jo jeder,
So am Freitag orrer Sanschtag, do werd's a als manschmol e bisje schpäder.
Un wammer schtill is un macht aach kaaxxrash die Fraa net grad wach,
do bleibt alles friedlich, un es gebt aach kee Krach
Un wamm mer aach manschmol bis dief in die Nacht eninn kaa(r)te,
dut kee Weibsbild metem Wälljerholz hinner de Hausdeer me(h) waa(r)te.
Doch letscht do is in de Schulstrooß ebbes basseert,
do hat sich e Mannsbild gar net gut uffgefeert.
Der Mann hat geschloof un die Fraa war noch aus
un wie se dann heemkummt do steht vorm Haus,
un wie se aach bollert un heilt un wimmert,
das hat den Fidi iwwerhaupt net gekinmert,
der Borsch hat geschloff wie in Abrahams Schooß
Un es Bärbel steht in de Nacht un alle uff de Stroß
Zum Glick 1s de Bodo grad heemwerts kumm
un hat die Sach in die Händ genumm
Met viel Spektakeà un met miel Krach
kriet er den herzlose hemann endlich wach,
doch wie der de Bodo sieht, do ruft er: was willscht dann jetzt du?
un schlaat em die Hausdeer vor de Nas werrer zu.
Das arm Berwelche, es kann em grad dauere,
dut derwell schluchzend hinner de Hausdeer kaure,
Un jetzt erscht do krätt der Haustyrann met,
Ei mei Berwelsche is jo noch gar net im Bett
Un jetzt erscht do heert er das klägliche Schrein,
Ach fidi, ach liebster, so laß mich doch ein!
Was dann noch bassiert is kann kenner verzeele,
Bei mer Bärwel, breischde dich net so zu queele,
Wann's nochemol vorkommt, mer wodlen's net hoffe,
Do brauchsche nor leis zu rufe, mei Deer steht der offe.



Der Mai ist gekommen, die Bäume schlagen aus

Han ich eich schunn das Schtickelche vezehlt,
was bassiert ist, wie mer diesjohr de Malbaam uffgestellt?
Die Buwe hann das Ding net rischtig hingebrung,
do 1s de Walder, gut wiermol 1s, hilfsbereit ingesprung
Doch irgend so e Dappes hat net richschtig gehall,
do ist die Birk pletzlisch umgefall,
die meischte hann sich grad noch so in Sicherheit gebrung,
nor em Walter is die rettende Flucht nimmi gelung,
Un wie der Baam uffschlaat, do macht der Stamm nochemol e Satzt
un knallt em Walter met aller Wucht vor de Latz,
das heeßt eijentlich trefft's en genau ins Au,
das war no Woche noch grien un blau.
So hat's hall mol werrer de Falsche getrofi,
dann die annre warn rechtzeitig fortgeloff.
Drum Walter, das saan isch, jetzt weeschte Bescheid,
un denk an das Lied un sei mol gescheit,
wann's werrer Mai werd un die Bäume schlage aus,
dann bleibschte am beschte bei de Hilde zuhaus!



Wo ist der Hammel? Schaf nach Kusel entflohen!

Uft Bickelseel do weiden em Mecki sei Lemmer,
die sinn als Leckerbisse geschetzt bei manch Kuseler Schlemmer,
un damet de Schuon e paar vun denne Hemmel schlacht,
hat sich de Mecki do vergange met ener kleene Heerd uff de Weg gemacht,
doch di vorne am Tennisclub seim nele Platz,
do macht so en bleeder Hammel pletzliche Satz,
Villeicht hat en so korz weiß Reckelche irritiert,
uff alle Fell hat sich daß Vie mordsmäßig uffgefiert
Un dut uff emol wie zeh (n) geelte Blitze
met emme laute Geplärr Richtung Diedelkopp flitze.
De Mecki, der war zunächst erscht ganz baff,
dann is er dabber hinner dem Hammelvieh hergelaal,
das war inzwische schunn fascht bei SB,
In de Innestadt bianbt glei druft de ganze Verkehr zum Steh,
un erscht die Kuseler Federwehr hat do dre1, vier Stunn,
den Waldhauser Hammel endlich gefunn.
Drumm Mecki, ich kann dich werklich net versteh,
wann noch emol en Hammel no Kusel will, dann lossen doch geh,
so e Vieh hat schließlich a Verstand un Sinn,
unn mescht halt a emol unner seinesgleiche sinn.



Die neue Wirtin

Ich weeß net, ob ehr unser net Wertin schunn kenne,
Sie dut sich met Vornahme Jutta nenne,
Ich will aach ehr Aussehe net weiter beschreiwe,
Wer Luscht hat kann anschließend jo selwer sei Schtudie betreiwe.
Do letscht im Juni is se no Kusel marschiert,
Un sie hat sich gedummelt, s'hat scheins pressiert.
De Berhhard, der fahrt grad met em Auto vorbei
un sieht so do laafe un spielt Kavalier,
un laatscht uff die Bremms un öffnet die Dier.
Die Jutta bedankt sich un nemmt newerm Platz.
"Ach", saat se, " 1s dat eine Hatz,
Sowat, dat nennt man einen wirklichen Dusel,
ich muß nämlich schnell mal zum Einkauf nach Kusel!"
Do meent de Bernaard in aller Ruh,
E1, Frääche, heit sinn doch die Geschäfte zu,
Heit 1s doch Samstag, de 17. Juni. Die Jutta lacht
un saat: Et sowat, dat hab ich mir doch fast schon jedacht,
Weil et so ruhig ist im Dorf und weil jedermann,
heute morjen sa die feinen Klamotten an.
Drumn saan ich, ehr, Weibsleit, ehr Kinn un ehr Männer,
Mer schenke de Jutta en große Kalenner
Damet se sich kinftisch net nocheno schnerrt
un am Enn an de Kerb gar die Hausdeer versperrt


